
Tagsima B

A.L. 45 tal-2026

ATT LI JWAQQAF L-AWTORITA DWAR L-UZU
RESPONSABBLI TAL-KANNABIS
(KAP. 628)

Regolamenti tal-2026 dwar 1-Uzu Responsabbli tal-Kannabis
(Pussess ta’ Kannabis minn Assocjazzjonijiet)

BIS-SAHHA tas-setghat moghtija bl-artikolu 20 tal-Att li
jwaqqaf 1-Awtorita dwar 1-Uzu Responsabbli tal-Kannabis, il-Prim
Ministru ghamel dawn ir-regolamenti li gejjin:-

1. (1) It-titolu ta’ dawn ir-regolamenti hu r-Regolamenti tal-
2026 dwar 1-Uzu Responsabbli tal-Kannabis (Pussess ta’ Kannabis
minn Assocjazzjonijiet).

(2) L-ghan ta’ dawn ir-regolamenti huwa li jimplimenta limiti
fuq il-kwantita ta’ Kannabis li tista’ tinzamm minn assocjazzjonijiet
imwaqqfa skont id-dispozizzjonijiet tal-artikolu 7A tal-Att dwar
Dipendenza fuq id-Droga (Trattament mhux Prigunerija).

2.  F’dawn ir-regolamenti, kemm-il darba r-rabta tal-kliem ma
tehtiegx xort’ohra:

"amministratur" tfisser kwalunkwe persuna li hija mahtura
jew eletta sabiex tifforma parti mill-Bord tal-Amministraturi ta’
assoCjazzjoni  sabiex tikkontrolla u tamministra tali
assocjazzjoni,

"assoc¢jazzjoni" ghandu jkollha l-istess tifsira kif moghti
lilha fir-regolament 5 tar-Regolamenti dwar 1-UZu Responsabbli
tal-Kannabis (Licenzjar tal-Organizzazzjonijiet) u ghandha
tinkludi "organizzazzjoni" skont l-artikolu 7A tal-Att dwar
Dipendenza fuq id-Droga (Trattament mhux Prigunerija);

"Awtorita" tfisser 1-Awtorita dwar 1-Uzu Responsabbli tal-
Kannabis kif imwaqqfa bl-artikolu 3 tal-Att li jwaqqaf 1-Awtorita
dwar 1-Uzu Responsabbli tal-Kannabis;

"Kannabis" ghandu jkollha I-istess tifsira kif moghti lit-
tifsira "Cannabis" fl-artikolu 2(1) tal-Ordinanza dwar il-
Medi¢ini Perikoluzi;

"kategorija" tfisser kwalunkwe mill-kategoriji ta’ permessi
stabbiliti  fl-Ewwel Skeda tar-Regolamenti dwar [-Uzu
Responsabbli tal-Kannabis (Li¢enzjar tal-Organizzazzjonijiet);

"sit ta’ distribuzzjoni" tfisser proprjeta approvata mill-
Awtorita sabiex tintuza ghad-distribuzzjoni tal-Kannabis lill-
membri ta’ assoc¢jazzjoni;

"sit ta’ kultivazzjoni" tfisser proprjeta approvata mill-
Awtorita sabiex tintuza ghall-kultivazzjoni tal-Kannabis minn
assocjazzjoni.

3.  Minkejja kwalunkwe dispozizzoni f’dawn ir-regolamenti,
it-trasportazzjoni tal-Kannabis ghandha titwettaq biss minn persuni
debitament awtorizzati bil-miktub mill-Awtorita ghal dan il-ghan u kif
soggett ghal tali kondizzjonijiet u limitazzjonijiet li jistghu jigu
imposti mill-Awtorita permezz ta’ strument vinkolanti jew struzzjoni
bil-miktub. Kwalunkwe trasportazzjoni tal-Kannabis minghajr tali
awtorizzazzjoni bil-miktub minn qabel, jew fi kwantitajiet i je¢cedu I-
limiti stabbiliti, ghandha tkun projbita.

4.  Asso¢jazzjoni tista’ zzomm hazna tal-Kannabis fis-sit ta’
distribuzzjoni, ippakjata u ssigillata kif stipulat mill-Awtorita permezz
ta’ strument vinkolanti jew struzzjoni ohra bil-miktub, f’ammonti li
ma jec¢cedux dawk indikati fl-Iskeda.

5. Assoc¢jazzjoni tista’ zzomm il-kumplament tal-hazna tal-
Kannabis fis-sit ta’ kultivazzjoni, kif soggett ghal dawk il-limiti
kwantitattivi 1i jistghu jigu stabbiliti mill-Awtorita permezz ta’
strument vinkolanti jew struzzjoni ohra bil-miktub, minn zZmien ghal
zmien. Kwalunkwe kwantita ta’ Kannabis 1i teccedi tali limiti ghandha
tigi meqruda minnufih, u kemm il-hazna tal-Kannabis kif ukoll il-
gerda tal-hazna e¢¢essiva ghandhom jigu mwettqa strettament skont il-
proceduri u l-kondizzjonijiet li jistghu jigu stabbiliti mill-Awtorita
permezz ta’ strument vinkolanti jew struzzjoni ohra bil-miktub:

Izda 1-Awtorita ghandha, meta tiddetermina I-kwantita ta’
Kannabis 1i l-asso¢jazzjoni tista’ tirritjeni, tqis 1id-dags tal-
assoc¢jazzjoni u d-domanda tal-membri taghha:

Izda wkoll fl-ebda kaz I-assoc¢¢jazzjoni ma ghandha zzomm
fis-sit ta’ kultivazzjoni kwantita ta’ Kannabis li teccedi 1-ekwivalenti
ta’ provvista ta’ tmien (8) xhur, ikkalkulata fuq domanda ta’ hamsin
gramma (50g) fix-xahar ghal kull membru, skont in-numru massimu
ta’ membri permess fil-kategorija li fiha tkun inghatat permess sabiex
topera.

6. (1) II-Qorti tal-Magistrati bhala qorti ta’ gudikatura
kriminali ghandha tkun kompetenti sabiex tiehu konjizzjoni tar-reati
stipulati f’dawn ir-regolamenti.

(2) Kwalunkwe persuna jew asso¢jazzjoni li, bi ksur tar-

regolament 3, tittrasporta Kannabis f’isem assoc¢jazzjoni minghajr 1-
awtorizzazzjoni bil-miktub minn qabel tal-Awtorita, jew ikollha fil-
pussess taghha Kannabis f’ammonti oghla minn dawn awtorizzati,
ghandha tkun hatja ta’ reat u ghandha tkun soggetta meta tinsab hatja
ghal multa ta’ mhux anqas minn elf euro (€1,000) izda mhux aktar
minn ghaxart elf euro (€10,000).

(3) Kwalunkwe persuna jew assoc¢jazzjoni li, bi ksur tar-
regolament 4, izzomm hazna ta’ Kannabis fis-sit ta’ distribuzzjoni
f’ammonti akbar minn dawk permessi fl-Iskeda, ghandha tkun hatja ta’
reat u ghandha tkun soggetta meta tinsab hatja ghal multa ta’ mhux
angas minn elfejn euro (€2,000) izda mhux aktar minn ghaxart elf euro
(€10,000).

(4) Kwalunkwe persuna jew assoc¢jazzjoni li, bi ksur tar-
regolament 5, izzomm hazna ta’ Kannabis fis-sit ta’ kultivazzjoni
f’ammonti akbar minn dawk permessi fir-regolament 5, jew kif
stipulat fi kwalunkwe strument vinkolanti jew struzzjoni bil-miktub
mahruga mill-Awtorita, ghandha tkun hatja ta’ reat u ghandha tkun
soggetta meta tinsab hatja ghal multa ta’ mhux anqas minn hamest elef
euro (€5,000) izda mhux aktar minn hamsin elf euro (€50,000):

Izda fejn persuna jew assocjazzjoni tinsab hatja ta’ reat u I-
kwantita ta’ Kannabis mahzuna tkun tec¢cedi l-massimu indikat fir-
regolament 5, il-multa ghandha tkun ta’ mhux anqas minn ghoxrin elf
euro (€20,000).

(5) Bla hsara ghas-subregolamenti precedenti, kwalunkwe
persuna, sew jekk membru, uffi¢jal, impjegat, amministratur, jew
kwalunkwe individwu iehor li jagixxi ghal, permezz ta’, jew
b’konnessjoni ma’ asso¢jazzjoni, li jippartecipa fi, jawtorizza, jaghti 1-
kunsens tieghu ghal, jew b’ xi mod iehor iwettaq imgiba Ii
tikkostitwixxi reat taht dawn ir-regolamenti, ghandha bl-istess mod
tkun hatja ta’ dak ir-reat u ghandha meta tinstab hatja tehel il-piena
preskritta ghal dak ir-reat skont kif preskritt fis-subregolamenti (2), (3)
u (4).

(6) Sabiex jigi evitat kull dubju, ir-responsabbilta stabbilita
f’dawn ir-regolamenti ghandha tapplika irrispettivament minn jekk 1-
agir  jigix imwettaq f’isem, b’kollaborazzjoni ma’, jew
indipendentement mill-asso¢jazzjoni kkoncernata.

(7) L-impozizzjoni ta’ kwalunkwe piena skont dan ir-
regolament ghandha tkun bla hsara ghal kwalunkwe procedura,
azzjoni, jew prosekuzzjoni kriminali li jistghu jigu istitwiti minn
kwalunkwe awtoritda kompetenti ohra, inkluza I-Pulizija Ezekuttiva,
skont kwalunkwe ligi ohra applikabbli, inkluzi izda mhux limitatament
ghad-dispozizzjonijiet tal-Ordinanza dwar il-Medic¢ini Perikoluzi.

(8) Bla hsara ghal kwalunkwe proc¢eduri ohra i jistghu jinbdew
skont kwalunkwe ligi applikabbli, I-Awtorita tista’, meta jidhrilha
xieraq fi¢-¢irkostanzi, tipprocedi skont l-artikolu 7C tal-Att dwar id-
Dipendenza fuq id-Droga (Trattament mhux Prigunerija), u tista’
timponi penali amministrattiva bhala alternattiva ghal proceduri
kriminali ghal kwalunkwe reat skont dawn ir-regolamenti.

Skeda

Hazna ta’ Kannabis li tista’ tinzamm fis-Sit ta’ Distribuzzjoni

Kategorija 1
Kategorija 2
Kategorija 3
Kategorija 4

Kategorija 5

tliet mija u hamsin gramma (350g)
seba’ mitt gramma (700g)
kilo u seba’ mija u hamsin gramma (1.75kg)

zewg kilos u erba’ mija u hamsin gramma
(2.45kg)

tliet kilos u hames mitt gramma (3.5kg)





